
Отчету 

Ош-2016, 27-28-апрель

Тарых факультетинде өткөрүлгөн Илим жумалыгынын 
Отчету

ОшМУнун тарых факультетинде 2016-жылдын 27-28-апрель күндөрү салтка айланган илим жумалыгы болуп өттү. Илим жумалыгын  өткөрүү факультеттин 2015-16-окуу жылындагы комплестүү иш-планына сентябрь айында киргизилген. Ага ылайык факультеттеги ар бир кафедрага атайын иш-чараларды өткөрүү тапшырылган. 

27-апрелде саат 13-00дө Тарых факультетинин Чоң актылык залында факультеттин окутуучулук-профессордук жана студенттер жамаатынын катышуусунда Илим жумалыгынын ачылышы болду. Ачылыш сөзүн факультеттин деканы, т.и.к., доцент С.А.Смадияров сүйлөп, быйылкы 2016-жыл өлкө башчысы тарабынан “Тарых жана маданият жылы” деп жарыялангандыгына байланыштуу бир катар иш-чаралар белгиленгенине токтолуп, ага активдүү катышуу ар бир жарандын милдети экендигин айтып өттү. Ачылыш аземи 2015-16-окуу жылындагы факультеттин профессордук-окутуучулук жана студенттик курамынын илимий багыттагы жетишкендиктерин сыйлоо иш-чарасы менен жыйынтыкталды.   

Алгачкы күнү “Жалпы тарых жана ТОУ” кафедрасы тарабынан “Кыргызстандагы учурдагы этнодиний кырдаал” деген темада студенттик тегерек стол пландалган болчу. Тегерек столго факультеттин окутуучулар жана студенттер жамааты катышышты. Модератор катары Т.Д. Кадыров – т.и.к., профессор, “Жалпы тарых жана ТОУ” кафедрасынын башчысы тегерек столду алып барды. Негизги баяндамачылар катары А.Б. Дүйшөнбаева – “Жалпы тарых жана ТОУ” кафедрасынын доценти,  т.и.к. Т.А. Айтбаев “Жалпы тарых жана ТОУ” кафедрасынын улук окутуучусу жана А.Апышева – “Жалпы тарых жана ТОУ” кафедрасынын улук окутуучусу,  т.и.к. доклад жасашты. Ошондой эле тегерек столго конок катары дин ишмерлери Н.Арипов ж.б. катышышты. Баяндамалардан соң талкуу, суроо-жооп болду. Саат 14-30да илимий семинар жыйынтыкталды. 

Факультеттин деканы, доцент Смадияров С.А. тегерек столду ачып берүүдө.

“Жалпы тарых жана ТОУ” кафедрасынын улук окутуучусу Айтбаев Т.А. доклад жасоодо.
28-апрель күнү саат 13-00дө Тарых факультетинин Чоң актылык залында “Кыргызстан тарыхы жана археология, этнография” кафедрасы тарабынан  “Тарыхтын кара тактары” деген темада талкуу болду. Талкуунун башталышында тарых факультетинин деканы, т.и.к., доцент С.А.Смадияровдун куттуктоо сөзү айтылды. Модератор катары О.А.Ташмаматов  – т.и.к., доцент, “Кыргызстан тарыхы жана археология, этнология” кафедрасынын башчысы талкууну алып барды. Талкуунун жүрүшүндъ белгилүү журналист, коомдук ишмер С.Абдрахмановдун  “Тарыхтын кара тактары”  даректүү фильмин көрсөтүлдү (автордун катышуусунда). Акырында катышуучулар тарабынан жарыш сөздөр, талкуу пикирлери айтылып, саат 14-30да тегерек стол жыйынтыкталды.
[image: image4.jpg]



Белгилүү журналист, тарыхчы С.Абдрахманов талкуу учурунда.

Тарых факультетинин студенттери илим жумалыгына активдүү катышышты
Тарых факультетинин деканынын

ил. иш. б-ча орун басары, т.и.к.:



Арстанов С.А.
